   YAŞAYIŞ MƏNZİLLƏRİNDƏ MİKROİQLİMİN GİGİYENİK ƏHƏMİYYƏTİ , ƏSAS GÖSTƏRİCİLƏRİNİN MÜAYİNƏSİ VƏ QİYMƏTLƏNDİRİLMƏSİ, GİGİYENİK NORMALARI.                                                                                                                                                                                                                                                                                                                                                                                                                                                              
     Mənzillərin müvafiq fizioloji , gigiyenik və estetik tələblərə uyğunluğunu qiymətləndirmək məqsədilə həmin göstəricilərə təsir edə bilən aşağıdakı amillər gigiyenik cəhətdən tədqiq edilib qiymətləndirilməlidir: 
1) yaşayış məntəqəsindəki mövcud gigiyenik şərait ( yaşayış məhəllələrinin tikinti sistemi və sanitariya abadlığı ); 
2) yaşayış binalarının olduğu mikrorayonun şəraiti ; 
3) yaşayış binasının tipi inşaat materiallarının növü , binanın ayrı-ayrı hissələrinin konstruksiyası; 
 4) mənzilin daxili planlaşması, otaqların tərkibi və ölçüləri; 
5) işıqlanması və günəş şüaları ilə təmin olunması ( insolyasiyası ) ; 
6) mikroiqlim şəraiti və isidilməsi ; 
7) havanın təmizliyi və ventilyasiyası; 
8) mənzilin sanitariya vəziyyəti.
    Havanın fiziki amillərindən temperatur, rütubət, hava cərəyanı və atmosfer təzyiqi meteoroloji amillər kompleksinə aid olub, ərazinin mikroiqlimini müəyyən edir. Mikroiqlim göstəriciləri istər hər biri ayrılıqda, istərsə də bir neçəsi birlikdə orqanizmə müsbət və ya mənfi təsir göstərə bilər.
    Havanın temperaturu insan orqanizminin istilik tənziminə güclü təsir göstərən amillərdəndir. Orqanizmdə istiliyin hasil olması və verilməsi havanın temperaturunun dəyişməsi ilə sıx əlaqədardır. Havanın temperaturunun müəyyən hüdud daxilində dəyişmələri şəraitində orqanizm öz izitermiya vəziyyətini saxlaya bilir. Bu onu gostərir ki, insan orqanizmi çox mürəkkəb istilik tənzimedici mexanizmə malikdir. Lakin havanın temperaturunun istəlinən  səviyyədə dəyişmələrinə orqanizm heç də tam uyğunlaşa bilmir. Temperaturun uzunmüddətli və kəskin dəyişmələri orqanizm ilə xarici mühit arasında istilik mübadiləsi prosesinin pozulmasına və patoloji halların baş verməsinə səbəb olur.Temperaturu  yüksək olan hava şəraitinin uzunmüddətli təsiri nəticəsində bədənin temperaturunun artması, nəbzin sürətlənməsi, ürək-damar sisteminin kompensator qabiliyyətinin, mədə-bağırsaq sisteminin funksional fəaliyyətinin zəifləməsi və s. müşahidə olunur.Belə şəraitdə tez yorulma, zehni və fiziki əmək qabiliyyətinin zəifləməsi baş verir.
  İstilik hasilinin artmasi ilə müşayiət olunan əzələ işi havanın yüksək temperaturu şəraitində baş verərsə, bu qısa müddətdə orqanizmin həddindən artıq ızmasına səbəb olur.Yüksək temperaturlu hava şəraiti  sinir sisteminin diqqət, dəqiqlik hərəkətlərin əlaqələndirilməsi, reaksiyanın sürəti və s. kimi fəaliyyət növlərinə mənfi təsir göstərir.
    Soyuq havanın uzun və qısa müddətli təsiri orqanizmdə müxtəlif ümümi və yerli  xarakterli reflektor dəyişikliklər əmələ gətirir. Soyuq havanın təsirindən tənəffüs üzvlərinin, əzələ, oynaq-bağ aparatının və periferik sinir sisteminin xəstəlikləri (rinit, bronxit, pnevmoniya, mizozit, nevrit və s.) üçün şərait yaranır, orqanizmin yolxucu xəstəliklərə qarşı müqaviməti azalır.
     Alçaq və yüksək temperaturlu hava şəraitinin orqanizmə təsiri başqa mikroiqlim göstəricilərinin. xüsusən havanın rütubəti və cərəyan sürəti təsir fonunda tamamilə başqa xüsusiyyət kəsb edə bilər. Nisbətən alçaq temperatur, yüksək rütubət və yüksək sürətli hava cərayanı şaraitində güclü soyuq hissiyatı yaranır,orqanizmdən istiliyin şüalanma və təmas yolu ilə verilməsi güclənir.Belə şəraitdə orqanizm soyuyur, soyuqdəymə xəstəlikləri, hətta donmalar baş verə bilər.Yüksək temperatur,yüksək rütubətli havanın çox kiçik sürətli cərəyanı şəraitində isə orqanizmdən istilin xaric olma yolları nın ( şüalanma, təmas və buxarlanma ) pozulması ilə əlaqədar istivurma-hipertemiya halı yarana bilər.Buna nəzarən havanın temperaturu ilə yanaşı havanın rütubəti və hava cərəyanınin sürətinidə öyrənmək lazımdır.
  Hər bir ərazinin mikroiqlim xüsusiyyətlərini tədqiq etmək üçün həm standartmeteoroloji müşahidə şəbəkəsindən, həm də xüsusi təşkil olunmuş müşahidələrin məlumatlarından istifadə olunur.
Məlumdur ki, meteoroloji stansiya və məntəqələr hər bir ərazininxüsusiyyətlərindən asılı olaraq müəyyən ərazilərdə yerləşdirilir. Bu müşahidələrinməlumatları həmin rayonun mikroiqlim xüsusiyyətlərini xaraketrizə etməklə bərabər, böyük ərazilərin iqliminin əsas gizgilərini əks etdirir. Müşahidə şəbəkəsinin nisbətənaz hissəsi xüsusi yerlərdədir və həmçinin bu ərazinin bir sıra mikroiqlimxüsusiyyətlərini xarakterizə edir. Bütün mikroiqlim müşahidələri isə həmişə əsas stansiyalar şəbəkəsinin məlumatları ilə tutuşdurulur. Mikroiqlim xarakteristikaları isəəsas stansiyaların göstəricilərindən meyletmə kimi hesablanır. Öyrənilən elementdən asılı olaraq bu meyletmələr ya fərq formasında (temperatur dərəcəsi, dövrün uzunluğu, 4nisbi rütubətliyin faizi), ya da nisbət (külyin sürəti, yağıntıların miqdarı) formasında verilir.
Mikroiqlim müşahidələrinin aparılması metodikası və bu vaxt istifadə olunan cihazlar çox müxtəlif ola bilər. Onlar qarşıya qoyulan məqsədlərdən və texniki imkanlardan asılı olaraq müxtəlifdir. 
Mikroiqlim qanunauyğunluqlarının və onları şərtləndirən fiziki prosesləri öyrənmək üçün şəbəkə və ekspedisiya tədqiqatları aparılır. Bu vaxt tədqiqatlar xüsusi cihazlardan istifadə etməklə yerətrafı təbəqədə adətən 2-3 və ya 10-15 m hündürlüklərdə aparılır. Bunlardan əlavə qradiyent müşahidələri (eyni vaxtda ayrı-ayrı meteoroloji elementlərin torpaq səthi üzərindən müxtəlif hündürlüklərində qiymətləri) aparılır. Belə müşahidələr müxtəlif sahələrdə, relyefin müxtəlif şəraitində və ya sututarlardan müxtəlif məsafələrdə yerləşən bir neçə nöqtədə aparılır. Onların nəticələri həm öz aralarında, həm də əsas meteoroloji stansiyanın məlumatları ilə tutuşdurulur. 
Bunlarla bərabər mikroiqlim tədqiqatları şəhərlərin, insanların səhhəti ilə əlaqəli olan ərazilərin, yaşayış və iş binalarının və s. xüsusiyyətlərinin öyrənilməsində xüsusi əhəmiyyət kəsb edir.
    Mənzillərdə gigiyenik şərait otaqların nə dərəcədə düzgün planlaşdırılmasından -  onların biri-birilə əlaqəsindən çox asılıdır. Otaqlar elə planlaşdırılmalıdır ki, yaşayış otaqları yardımçı otaqlardan – mətbəx , vanna otağı və ayaqyolundan etibarlı təcrid olunsun. Yaşayış otaqları arasında keçidlərin sayı mümkün qədər az olmaqla rahat əlaqə yaradılmalıdır. Yaşayış otaqları günəş şüaları ilə yaxşı təmin olunmalı və ikitərəfli hava mübadiləsinə şərait yaranmalı, səs-küy və havanın çirklənməsinə yol verilməməli və əlverişli mikroiqlimə malik olmalıdır.
    Mənzillərin mikroiqlimi ilin bütün fəsillərində orqanizmin normal istilik mübadiləsi üçün əlverişli şərait yaratmalıdır. Bu  şərait  əsasən  mənzillərin  tikildiyi  materialın istilikkeçirmə və istilik  tutumu xassələrindən,  habelə  isidici  sistemin  növündən asılıdır. İlin soyuq fəsillərində insan  mənzildə  oturaq  vəziyyətdə yüngül geyimdə üşümək hiss etməməlidir. Yay fəslində isti günlərdə mənzillərdə əlverişli mikroiqlim, otaqları kondisiyalaşdırılmış hava vurmaq və başqa hava dəyişdirici tədbirlərlə yaradıla bilər. 
    Mənzillərdə mikroiqlimi səciyyələndirən əsas göstəricilərdən biri,havanın temperaturudur. Fizioloji və gigiyenik tədqiqatlarla müəyyən olunmuşdur ki, mülayim və isti iqlim qurşaqlarında mənzillərin havası üçün  optimal temperatur 19-20°C , soyuq iqlim qurşağında isə 20-22°C hesab olunur. 
    Yataq  otağında   normal yuxunun təmin olunması üçün hava temperaturunun 16-18°C olması məqsədəuyğundur. Mənzillərin yaşayış otaqlarının ayrı - ayrı nöqtələrində havanın temperaturu kəskin fərqlənməməli, döşəmə və tavana yaxın səviyyələrdə bu fərq 2-3°C -dən çox olmamalıdır.
     Döşəməyə yaxın səviyyədə hava temperaturunun aşağı olması, ayaqların soyumasına , bəzən də soyuqdəymə xəstəliklərinə (pnevmoniya, qrip,kəskin respirator xəstəliklər və s.) səbəb ola bilər. Sutka  ərzində mənzillərdə havanın temperaturlar fərqi 2-3°C -dən çox olmamalıdır.
     Mənzillərdə havanın rütubəti daha kəskin dəyişkənliyi ilə fərqlənir. Belə ki, bir sıra məişət işləri (xörək bişirilməsi, çay qaynadılması, paltar yuyulması, mənzilərin yığışdırılması və s.)suyun buxarlanması ilə müşayiət olunur, havada su buxarlarının miqdarı artır. Rütubətin artması orqanizmdə istilik tənzimi və mübadiləsi proseslərini pozur, ev əşyalarının və otaqların daxili bəzəyinin tez korlanmasına səbəb olur. Bununla əlaqədar mənzillərdə havanın nisbi rütubəti 30-60% hesab olunur.
    İlin soyuq aylarında mənzillərdə hava cərəyanın sürəti 0,1 -0,15 m/san olması optimal sayılır.İsti fəsillərdə isə hava cərəyanı sürətinin 0,2-0,4 m/san olması bədənin həddən artıq qızmasının qarşısını almaq üçün bəzən yeganə vasitə hesab olunur. Mənzillərdə hava cərəyanın sürəti 0,5 m/san -dən çox olduqda, hətta əlverişli temperaturda belə xoşa gəlməyən iki tərəfli küləkvurma effekti yaranır.
    Soyuq vaxtlarda mənzillərdə sabit mikroiqlim istilik sistemləri hesabına təmin edilir. İstilik sistemləri otaqlarda optimal mikroiqlim yaratmaqla bərabər, havanın fiziki -kimyəvi göstəricilərinə və mikroflorasına əlverişsiz təsir etməməlidir. Bu cəhətdən havanın kimyəvi tərkibinə ciddi nəzarət olunmalıdır. Otaqların havası yanacağın natamam yanma məhsullar ilə (CO, CO2 və s.) , isidici cihazların üzərinə çökmüş tozların yanma məhsulları ilə çirklənməməlidir. Bu maddələrin havaya qarışması nəticəsində pis qoxu əmələ gəlir, tənəffüs yollarının selikli qişası qıcıqlanır, ağızda və boğazda quruluq hissiyatı, baş ağrıları əmələ gəlir. Belə halların qarşısını almaq üçün isidici qurğuların səthində temperatur 70-85°C -dən çox olmamalıdır. Onlar otaqlarda çox yer tutmamalı, istismarı asan və yanıq və yanğın təhlükəsi törətməməlidir. Mənzillərin qızdırılması üçün isidici sistemlərin iki növü tətbiq olunur : mərkəzləşdirilmiş və yerli (sobalarda) sistemlər. Müasir mənzillərdə yerli isidici sistemlər getdikcə az tətbiq olunur və əsasən az mərtəbəli və az mənzilli evlərdə quraşdırılır.
     Mərkəzləşdirilmiş isidici sistemlərdə istilik mənbəyi (qazanxana, ocaq ), otaqlardakı qızdırıcı qurğulardan ayrıca, bir mənzil, bir bina məhəllə və ya tam bir yaşayış rayonu üçün quraşdırıla bilər. Axrıncı variant rayon miqyaslı isidilmə və istilik -elektrik mərkəzləri adlanır. Qazanxanada qızdırılan istilikötürücü mühit (su, buxar, hava) boru kəmərləri vasitəsilə qızdırıcı qurğulara ötürür. İstilikötürücü mühitlərdən asılı olaraq isidici sistemlər sulu, buxarlı və havalı adlanır. Mərkəzləşdirilmiş isidici sistem yerli sistemə nisbətən gigiyenik və texniki iqtisadi cəhətdən daha böyük davamlı və komfort mikroiqlim yaratmağa imkan verir, havanı çirkləndirmir, yanğına qarşı təhlükəsizdir. Otaqlardakı qızdırıcı qurğular (radiatorlar ) kiçik ölçülü olmaqla, pəncərələrin altında yerləşdirilir.
     Pəncərdən otağa daxil olan soyuq hava ,isti hava kütləsi ilə qarışaraq isinir və otaqların aoyumasının qarşısını alır. Mənzillərin isidilməsi üçün ən əlverişli istilikötürücü mühit kimi sudan istifadə olunması məqsədəuyğun hesab edilir. Bu sistem otaq mikroiqliminin sabitliyini təmin etməklə, qızdırıcı qurğuların səthində temperaturun 85°C - dən çox olmasına yol vermir. Bu da öz növbəsində qurğuların üzərinə çökən tozun yanmasının, havanın qurumasının və tərkibinin korlanmasının qarşısını alır. İstilik əsasən otaq havasının radiatorların səthilə təması nəticəsində yayılır. Ona görə də konveksiya isidilməsi adlanır. Buxarla isidilmə radiatorların səthinin çox qızması və boru kəmərlərində yüksək təzyiqlə əlaqədar qəza ehtimalının böyük olmasına görə istifadə olunmur.
    Hava ilə isidilmə həm mənzillərin qızdırılması, həm də hava mübadiləsi məqsədinə xidmət edir. Lakin bu növ isidilmənin tətbiqi zamanı bir sıra gigiyenik qüsurların aşkar olunması mənzillərdə ondan istifadə edilməsini məhdudlaşdırır və yalnız iri binalarda (teatrlar, klublar, sənaye müəssisələri və s. ) quraşdırılır.
    Son vaxtlar mənzillərin isidilməsində panel şüalanması sistemindən geniş istifadə olunur. Bu zaman qızdırıcı qurğular beton panellərin içinə yerləşdirilmiş borular şəklində otaqların xarici divarında (pəncərələrin altında ) döşəmə və ya tavanda quraşdırılır. Bu borulardan axan qaynar su panelləri qızdırır və otaqların isinməsini təmin edir. İçərisindən istilik boruları keçən panellər divarları 38-45°C,döşəməni 24-26°C, tavanı 26-28°C -yə qədər qızdırır.
     Şüa isidilməsi zamanı mənzillərdə insanın istilik mübadiləsi keyfiyyətcə dəyişir : istiliyin şüalanma yolu ilə verilməsi azalır, konveksiya yolu ilə verilməsi artır. Nəticədə komfort istilik hissiyatı su ilə isidilmədə olduğu kimi 20-22 °C -də deyil, 1719Cdə yaranır. Belə vəziyyət açıq hava şəraitinə daha çox uyğun gəlir, paltaraltı hava mübadiləsini gücləndirir, insanda gümrahlıq hissiyatı yaradır.
     İnsanların mənzil şəraitinin sanitariya vəziyyətinin gigiyenik qiymətləndirilməsi zamanı mikroiqlim xüsusiyyətləri ilə yanaşı əsas meyar kimi havanın toz tərkibi mühüm rol oynayır.Çünki, insan ömrünün böyük bir hissəsi mənzillərdə və digər qapalı mühitlərdə ( iş otaqları , ictimai binalar və s. ) keçir.  
    Otaqların havası müxtəlif mənbələr hesabına zərəli qazlarla çirklənir.Həmin mənbələr arasında tənəffüslə xaric olan hava mühüm yer tutur.İnsanın nəfəslə verdiyi havada oksigenin miqdarı 15-17% - ə qədər azalır ,karbon qazının miqdarı təxminən 100 dəfə artır, rütabət 100% - ə çatır, temperatur bədən temperaturuna yaxınlaşır.
     Tənəffüs havası həmçinin orqanizimdə gedən metabolizm proseslərinin uçucu  məhsullarını da özündə birləşdirir ki, bunlar XIX keçən əsrdə antropotoksinlər kimi qiymətləndirilmişlər ( Dübua , Raymon ). Laboratoriya şəraitində insanın tənəffüs kondesatının qurbağanın təcrid olunmuş ürəyini zədələməsi müşahidə olunmuşdur. 
    Müasir həssas müayinə üsulları antropotoksinlərin tərkibində 30-dan çox zərərli maddələr (dəm qazı, ammonyak, aseton, karbo hidrogenlər, hidrogen-sulfit, aldehidlər, üzvi turşular və s.)aşkar etmişdir . Bunlardan  başqa dəri və paltar səthində , habelə otaq tozunda olan üzvi maddələrin parçalanması nəticəsində əmələ gələn 100-dən çox uçucu  maddələr otaq havasına qarışır. Ona görə də qapalı otaqların havası pis dəyişdirildikdə insanların əhval- ruhiyyəsi pisləşir, tənəffüs çətinləşir, baş ağrıları, tərləmə yuxululuq , zehni və fiziki iş qabiliyyətininaşağı düşməsi qiymətləndirilir.
     Mənzillərin havası bir sıra yoluxucu xəstəliklərin hava-damcı və başqa aerogen yollarla yayılmasında mühüm rol oynayır.Otaqlarda havanın mikroorqanizmlərlə çirklənməsinin əsas mənbəyi xəstə insanların yuxarı tənəffüs yolları və dəri səthi hesab olunur.İnsanlar asqırdıqda , öskürdükdə və hətta yüksəkdən danışdıqda yuxarı tənəffüs yollarından hər birinin tərkibində 4-150 min patogen mikrob olan müxtəlif ölçülü damcılar xaric olur. Bu damcılarla birlikdə müxtəlif səthlərə çökmüş mikroblar ( vərəm, difteriya   çöpləri , stafilokokklar və s.) , mənzillərin quru yığışdırılması , gediş-gəliş, yatağın yığışdırılması və b. İşlər zamanı yenidən tozla havaya qalxır və insanları yoluxdurur.
    Havası pis  dəyişdirilən otaqlarda  insanların vəziyyətinin pisləşməsi fiziki və kimyəvi amillər kompleksinin təsirinin nəticəsi kimi qiymətləndirilir. Təcrübədə havanın vəziyyətini müəyyən edən bütün amilləri qiymətləndirmək çətin olduğundan onlardan birinin əsas kimi qəbul olunması məqsədəuyğun sayılır. M.Pettenkofer bu məqsədlə mənzillərin havasında karbon qazının (CO2) konsentrasiyasına əsaslanmağı  məsləhət görmüşdür. Aparılan tədqiqatlar göstərir ki, hava mübadiləsi yaxşı təşkil olunduqda bu qazın konsentrsiyası 0,07%, kafi olduqda 0,1 % , yol verilən səviyyədə olduqda isə 0,15% təşkil edir. Sonuncu şəraitdə insanlar ancaq qısa müddət qala bilərlər (tamaşa zallarında).
   Mənzillərdə otaqların daxili mühitinin gigiyenik cəhətdən qiymətləndirilməsi üçün əsa meyarlardan biri hava mübadiləsinin effektivliyidir. Hava mübadiləsi vasitəsilə otaqların çirklənmiş , isti və rütubətli havası , təmiz və sərin ( yaxud isidilmiş) hava ilə əvəz olunur. Mənzillərdə hava mübadiləsini ( ventilyasiyanı) ikin əsas göstərici-mübadiləsinin həcmi və mübadilənin tezliyi kim səciyyələndirirlər. Mübadilə həcmi kimi 1 saatda otağa daxil olan və ya otaqdan xaric olan havanın miqdarı (m3-la) nəzərdə tutulur. Yaşayış otaqlarında  havanın mübadilə həcminin hesablanması havada karbon qazının yol verilən konsentrasiya həddinə görə
Bir adam üçün lazım olan havanın miqdarının təyin olunmasına əsalanır.
   Qeyd etmək lazımdır ki, təbii ventilyasiya vasitəsilə otağa verilən təmiz havanın həcmini və keyfiyyətini tənzimləmək mümkün olmur. Ona görə də çoxlu adam toplanan və ya havanın intensiv çirklənməsilə müşayiət olunan içlər görülən otaqlar süni ventilyasiya sistemi ilə təchiz edilir. Mənzillərdə mikroiqlimin mərkəzi sinir sisteminə oyadıcı təsirini artırmaq və tormozlayıcı təsirini aradan qaldırmaq məqsədilə bəzən “ sıçrayışlı” qıcıqlandırıcı hava mühiti yaradılır. Bu məqsədlə hər 15-30 dəqiqədən sonra ventilyasiya yolu ilə havanın temperaturunun 4-5oC endirilməsi məsləhət görülür.
